
Didaktkaria: Axun Ertzibengoa Aizpiolea

Errefuxiatuen kanpamentuak ezagutzen Miren Bardajirekin

Greziako errefuxiatuen kanpamentuetara iritsi orduko konturatu zen Miren Bardaji han zeregin handia 

zegoela. Urte eta erdi pasatu du Lesbosen, eta orain Euskal Herrian badago ere, argi du laster itzuliko 

dela hara. Lesbosen egindakoaz hitz egin du elkarrizketan, besteak beste. 

Bideoa ikusi eta erabaki 
zein den kasu bakoitzerako 
amaiera egokia. 

1. Lesbosera iritsi eta berehala konturatu zen... 

    a) zeozer fundamentuz egiteko han gelditu behar zuela denboraldi batean.

    b) hilabete nahikoa izango zuela bere proiektua martxan jartzeko.

    c) hilabete batean egindakoarekin hango jendearen beharrak beteta geratuko zirela. 

2. Lesboseko kanpamentuen egoera... 

    a) lehen txarra zen, baina asko hobetu da azken hilabeteetan.

    b) lehen txarra eta lotsagarria zen kanpamentua zaharra zelako.

    c) lehen txarra zen eta, orain, kanpamentu berriarekin are gehiago.

Goian, Miren Bardaji kanpamentuan errefuxiatuekin kirol-
jarduera bat egiten. Argazkiak: Miren Bardaji

3. Kirolaren bitartez saiatzen dira...

    a) errefuxiatuak indartsu eta egoera-fisiko onean egon daitezen. 

    b) errefuxiatuak bere eguneroko errutinatik ateratzen eta talde-sentimendua sortzen.

    c) errefuxiatuekin kirol-taldeak sortzeko entrenamenduak egiten.

4. Bizipoza ekimenaren helburua...

    a) Lasarte-Oriako emakumeei laguntza solidarioa ematea da. 

    b) errefuxiatuak laguntzea da, eta horretarako ekitaldi bat antolatu zuten Lasarte-Orian.

    c) Lasarte-Oriako herritarrak biltzea da, bereziki laguntza eta baliabideak behar dituztenak.

5. Boluntario lanari buruz, Bardajik dio... 

    a) Lesbosen bezala, hemen ere badagoela zeregina kontzientzia sortzen.

    b) Lesbosen dagoela lanik handiena, batez ere kontzientziazio-lana falta delako.

    c) Lesbosen badagoela lana, baina laguntzeko helburuarekin joaten direnentzat bakarrik.

Goian, kanpamentuko akroyoga eta yoga 
irakasleak. Ezkerrean,haur errefuxiatu bat  
Moriako kanpamentuan 2020ko sutearen ondoren 
Argazkiak: Txintxarri herri komunikabidea

ERANTZUNAK

TRANSKRIPZIOA
Zein da Miren Bardaji? 

Bueno, ba Miren naiz, 29 urteko Lasarte-oriatarra, eta, bueno, ba azkeneko urte eta erdia Lesbosen daramakit (daramat) lanean, ez, bertako 
errefuxiatu-kanpamentuetan.

Nolakoa izan da esperientzia Lesbosen?

Ikusi genuen Lesbosen bazegoela horrelako Yoga and Sport izenez lanean jardun ziharduen (jarduten zuen) proiektu bat, ba kirola eta 
yoga-jarduerak eskaintzen zituztela errefuxiatuentzako (errefuxiatuentzat), Greziako kanpamentuetan bizi ziren errefuxiatuentzako 
(errefuxiatuentzat) eta, bueno, hala joan ginen, ez? Printzipioz hilabete baterako hitzartu genuen eurekin egongo ginela eta saiatuko ginela 
proiektua, bueno, ba martxan jartzen eta, bueno, azken finean nik ere ikusi nuen hilabete batean ez dagoela ezer egiterik eta, bueno, ba 
zeozer benetan, zeozer erabilgarria edo zentzuduna egin nahi baldin baduzu han gelditu behar duzula. Eta, bueno, bestaldetik (beste 
aldetik) ere bai bazegoela benetan beharra ba bertan lan egiteko. Jendeak ere bai eskertu eta eskatzen zuela eta orduan, bueno, ba nire 
billete bueltako billete gabe nindoan eta, bueno, proiektuarekin benetan identifikatua sentitu nintzen.

Zein da Lesboseko errefuxiatu-kanpamentuen egoera?

Txarra, penagarria, lotsagarria. Azkenean, Europatik ematen ari zaion erantzuna, hori ere bai. Egia da Moriari buruz hitz egiten zenean 
infernu bat zela eta egoera ba benetan latza zela eta, ba, orain, kanpamentu berria dago eta oraindik, incluso (are gehiago), egoera 
okerragoa da.

Nolako harrera izaten dute yoga-, akroyoga- eta igeriketa-klaseek?

Han euren, ez daukate, egun guztian zehar eurak, esperoan-esperoan daude euren prozesua noiz bukatuko den esperoan. Baina, bueno, 
bai egia da lehen hilabete, hilabetetako kontua zena ba orain luzatuz-luzatuz doa eta, azkenean, jendeak zain urteak igarotzen ditu, ezer 
egiteko aukerarik gabe. Orduan gu kirolaren bitartez saiatzen dugu (gara) halako ba komunitate bat sortu eta, bueno, ba azkenean  
kanpamentutik atera, monotonia hortatikan (horretatik) ba aldendu, jendea ezagutu eta holako ba euren artean ere holako sostengu bat 
bilatzea. Orduan, azkenen, guretzako (guretzat) kirola izango litzateke erreminta moduko bat ba euren bai ongizate fisiko eta mentalean 
eragiteko.

Ez dugu bilatzen entrenamenduetan eta konpetibitate (lehiakortasun) hori, baizik eta, bueno, ba eurek ere izan dezaten momentu bat ba 
pixka bat mugitu ere bai eta, bueno, jendearekin kontaktuan egon, bai, aisialdi gisa gehienbat.

Lasarte-Orian ere Bizipoza ekimena jarri duzue abian...

Bizipozarena izan zen ere, han emakumeekin lanean genbiltzala ba hor sortu genuen holako talde bat eta hasi ginen ere, bai, bueno ba 
apoyo (laguntza) psiko-sozialeko emakume talde batekin lanean eta, bueno, ba pixka bat talde honi bultzatzeko (bultzada emateko) eta, 
bueno, ba eurentzako (eurentzat) ba baliabideak eta hola lortzeko. Bizipoza taldeak Lasarten antolatu zuen holako ekitaldi bat, eta benetan, 
bueno, polita eta, ez,...hunkigarria izan zen guretzat, nola herritar pila bat ba bildu ziren, ba bai ekitaldian parte hartzeko, bai erantzuna 
emateko eta bueno ba benetan indarra eta laguntza bidaltzeko benetan.

Lesbosera itzuliko zara?

Bai, azkenean oraintxe bertan nire bizitza Lesbosen dago, eta bueno, ba hemen nago oraintxe bueltatu behar izan dudalako lesio bat dela-
eta, baina bueno errekuperatu bezain azkar ba bertara itzultzeko asmoa daukat.

Zer gomendatuko zenioke hara doan boluntario bati?

Nik uste dut azkenen hor badaudela puntu asko. Boluntario moduan zergatik zoazen ere bai, nik uste dut argi eduki behar duzula: ea 
zuregatikan (zuregatik) den edo laguntzagatikan (laguntzeagatik) den edo bueno hori ere ikusi. Ze, azkenen, han gertatzen ari dena, bai 
Lesbosen gertatzen ari dena, Espainiako hegoaldean edo hemen gertatzen ari dena, hori guztia gure, puntu batean, ez, europar biztanleen 
edo Iparraldean bizi garenon ondorio da. Azkenen gu gure pribilegiotan mantentzeko ba egunerokoan ez dugu, ez dakit, ez dugu ezer kendu 
nahi edo eta, bueno, pues (ba) horren ondorio da ere bai hor gertatzen ari dena. Orduan, nik uste dut, hara joan gabe ere, hemen ere, 
egiteko handia dagoela, pixka bat kontziente izan zer gertatzen ari den.

1. a   /  2. c  /  3. b  /  4. b  /  5. a 

